К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
COVID-19 выль коронавирус инфекция паськалігӧн 
практическӧя дасьтӧмсӧ нуӧдан кадколастӧ
шӧр тшупӧда медицина уджсикасӧ велӧдан уджтасъяс серти 
Коми Республикаса уджсикасӧ велӧдан канму учреждениеясын велӧдчысьяслы торъя социальнӧй мынтӧм йылысь
«Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь» 1999 во йирым тӧлысь 6 лунся 184-ФЗ №-а Федеральнӧй оланпаслӧн 263-1 статьяса коймӧд юкӧн, «Россия Федерацияын велӧдӧм йылысь» 2012 во ӧшым тӧлысь 29 лунся 273-ФЗ №-а Федеральнӧй оланпаслӧн 34 статьяса 2 юкӧн, Россия Федерацияса Веськӧдлан котырӧн Юрнуӧдысьӧс Вежысь Т.А. Голикова дорын сӧвещаниелӧн 2020 во вӧльгым тӧлысь 27 лунся ТГ-П12-101пр №-а сёрнигижӧд серти да сы могысь, медым сетны социальнӧй отсӧг Россия Федерация мутасын COVID-19 выль коронавирус инфекция паськалігӧн практическӧя дасьтӧмсӧ нуӧдан кадколастӧ канмусянь аккредитуйтӧм шӧр тшупӧда медицина уджсикасӧ велӧдан уджтасъяс серти Коми Республикаса уджсикасӧ велӧдан канму учреждениеясын велӧдчысьяслы, кутшӧмъяс серти учредитысьлысь могъяссӧ да уджмогъяссӧ збыльмӧдӧ Коми Республикаса велӧдан, наука да том йӧз политика министерство, (водзӧ лӧсялӧмӧн – велӧдчысьяс, уджсикасӧ велӧдан канму учреждение, практическӧя дасьтӧм) Коми Республикаса Веськӧдлан котыр шуис:
1. Урчитны 2020 воӧ вӧльгым тӧлыссянь ӧшым тӧлысьӧдз кадколастӧ практическӧя дасьтӧмсӧ нуӧдан кадколастӧ уджсикасӧ велӧдан канму учреждениеясын велӧдчысьяслы тӧлысьнас 7 сюрс шайт мындаын торъя социальнӧй мынтӧм (водзӧ – торъя социальнӧй мынтӧмъяс).
2. Урчитны, мый:
1) торъя социальнӧй мынтӧмсӧ сетӧны уджсикасӧ велӧдан канму учреждениеясын очнӧя велӧдчысьяслы, сы лыдын торъя йӧзлӧн да (либӧ) юридическӧй кывкутысьяслӧн сьӧм тшӧт весьтӧ велӧдчӧм йылысь сёрнитчӧмъяс серти, кодъяс велӧдан уджтасъясӧ велӧдчӧм серти 2020 вося вӧльгым - ӧшым тӧлысьясӧ прӧйдитӧны (прӧйдитісны) практическӧя дасьтӧм да кодъяскӧд практическӧя дасьтан кадколаст вылӧ абу оформитӧма медицина организацияясын да Россия Федерацияын йӧзлысь дзоньвидзалун видзан юкӧнын уджалысь мукӧд организацияын удж серти йитӧдъяс, уджсикасӧ велӧдан канму учреждениеяс да индӧм медицина да мукӧд организация костын кырымалӧм сёрнитчӧмъяс подув вылын;
2) торъя социальнӧй мынтӧмсӧ сетӧны уджсикасӧ велӧдан канму учреждениеяс, кӧні велӧдчысь велӧдчӧ шӧр тшупӧда медицина уджсикасӧ велӧдан уджтас серти, сэк, кор велӧдчысь прӧйдитӧ практическӧя дасьтысьӧм да кор эм практика прӧйдитанінсянь велӧдчысьлӧн манипуляционнӧй листын да/либӧ велӧдчысь вылӧ характеристикаын лӧсялана гижӧд.
Торъя социальнӧй мынтӧмсӧ сетӧны заявлениетӧг велӧдчысьлы финансово-кредитнӧй учреждениеын восьтӧм сылӧн тшӧт вылӧ либӧ уджсикасӧ велӧдан канму учреждениелӧн касса пыр вуджӧдӧмӧн.
Торъя социальнӧй мынтӧм дорӧ районса коэффициент да Ылі Войвыв районъясын да накӧд ӧткодялӧм местаясын уджалӧмысь прӧчента содтӧд оз содтыны;
3) 2020 вося вӧльгым - ӧшым тӧлысьясысь торъя социальнӧй мынтӧмъяссӧ сетӧны 2020 вося ӧшым тӧлысьлӧн бӧръя уджалан лунысь оз сёрджык.
3. Коми Республикаса велӧдан, наука да том йӧз политика министерстволы:
1) видзӧдны тайӧ шуӧм серти уджсикасӧ велӧдан канму учреждениеӧн сетӧм сьӧмкуд ассигнованиеясӧн торъя могӧн да окталуна вӧдитчӧм бӧрся;
2) сетны тайӧ шуӧм збыльмӧдан юалӧмъяс серти гӧгӧрвоӧдӧмъяс.
4. Тайӧ шуӧмыс вынсялӧ сійӧс официальнӧя йӧзӧдан лунсянь, паськалӧ 2020 вося вӧльгым тӧлысь 1 лунсянь артмӧм инӧда йитӧдъяс вылӧ, да лоӧ вынаӧн 2020 вося ӧшым тӧлысь 31 лунӧдз.
Коми Республикаса Веськӧдлан котырӧн
Юрнуӧдысьӧс Медводдза вежысь 

Сыктывкар 
2020 вося ӧшым тӧлысь 23 лун 

